
Қоғамдық-саяси, әлеуметтік-экономикалық, жарнамалық басылым

Президент

Мемлекет басшысы Астанада өткен 
«AI & Digital Bridge – 2026» халықаралық 
форумында сөз сөйледі. Қасым-Жомарт 
Тоқаев бүгінде «Digital Bridge» форумы 
Еуразиядағы беделді әрі танымал 
технология алаңына айналғанын атап 
өтті.

Халықаралық байланыстардың алтын көпірі
– Мұнда әлемнің технологиялық дамуына зор үлес 

қосып жүрген білікті мамандар жиналды. Форум аясында 
жаңа идеялар мен тың бастамалар ұсынылады, тиімді 
байланыстар орнатылып, нақты жобалар іске қосылады. 
Сондықтан Digital Bridge халықаралық форумын шын 
мәнінде жаңашыл, жасампаз және зияткер азаматтар бас 
қосатын бірегей жиын деп айтсақ, артық болмасы анық, 
– деді Мемлекет басшысы.

Президент қазіргі аса қарқынды, құбылмалы және 
озық заманда жаңа технологияны дамытудың маңызына 
тоқталды.

– Күллі әлем жұртшылығы жасанды интеллектінің 
дамуына айрықша назар аударып жатыр. Себебі 
жасанды интеллектінің ықпалымен өнеркәсіп, қаржы, 
білім, ғылым, мемлекеттік басқару және жалпы адам 
өмірінде түбегейлі өзгерістер болып жатыр. Оған 
бәріміз де куә болып отырмыз. Осы орайда, AI & 
Digital Bridge форумының мазмұны да жыл өткен 
сайын жаңа сипатқа ие болуда: жаңа өзекті мәселелер 
пайда болды, қатысушылардың ауқымы да ұлғайды. 
Форумда цифрландыру тақырыбынан бөлек, есептеу 
инфрақұрылымы, ауқымды тілдік модельдер, робот 
техникасы, индустрия саласындағы жасанды интеллект, 
ғылым, технология саласындағы заңнама мен қауіпсіздік 
мәселелері жөнінде пікір алмасулар өтуде. Осылайша, 
AI & Digital Bridge жаңа технологиялар саласындағы 
халықаралық байланыстардың алтын көпірі ретінде 
табысты қызмет етуде. Форумның түпкі мақсаты да, 
басты міндеті де, миссиясы да – осы, – деді Қасым-
Жомарт Тоқаев.

Мемлекет басшысы жасанды интеллектіге қатысты 
асқан жауапкершілік таныту қажет екенін атап өтті.

– Жақында Президент Дональд Трамптың 
бастамасымен Американың жетекші технологиялық 
компаниялары Суперинтеллект туралы келісімге қол 
қойғанын айтқым келеді. Менің ойымша, мүдделі елдер 
осы тәсілді үлгі ретінде қарастырып, мұқият зерделеген 
соң жаһандық деңгейде қолдануға болар еді, – деді 
Қасым-Жомарт Тоқаев.

Президент Қазақстанды цифрлық мемлекетке 
айналдыру үшін жүйелі шаралар қабылданып жатқанына 
назар аударып, еліміздің жетістіктерін тілге тиек етті.

– Өткен жылы қазақстандық IT-қызметтер экспорты 
1 миллиард доллардан асты. Цифрлық шешімдеріміз 
әлемнің 100-ден аса елінде қолжетімді. Бұл қадамдар 
мен жетістіктер еліміздегі және әлемдегі прогреске 
үлес қосуға Қазақстанның да ниетті екенін көрсетеді. 
Дегенмен озық технология саласындағы бұл 
жетістіктермен шектеліп қалуға болмайды. Біз еліміздің 
мықты технологиялық негізін қалыптастырамыз десек, 
инновациялық стартап-компанияларға нақты қолдау 
көрсетіп, озық жобаларды жүзеге асыруымыз керек, – 
деді Мемлекет басшысы.

Бұл ретте Президент өнеркәсіп саласы бойынша 
жасанды интеллект міндеттерінің тізімін жасау маңызды 
деп санайды. Аталған тізім нақты экономикалық 
қажеттіліктерге негізделуге тиіс. Сондай-ақ Қасым-
Жомарт Тоқаев осы тізімге сүйене отырып, Қазақстан 
мен шетелден келген командалардың қатысуымен AI 
Challenge ұйымдастыруды ұсынды. Оң нәтиже көрсеткен 
үздік жобалар міндетті түрде өндіріске енгізіледі.

Киберқауіпсіздікке мән берілуі қажет
Бұдан бөлек, Мемлекет басшысы жасанды интеллектіні 

реттеу мәселесін қозғады. Ол Қазақстанда цифрлық 

ТЕÕНОЛОГИЯЛЫҚ ÝКОНОМИКАНЫҢ 
ЖАҢА  КЕЗЕҢІ

Қарттарды құрметтеп, олардың еңбектерін 
бағалап, ізет көрсету бүгінгі ұрпақтың парызы. 
Жуырда ауданымызда осы бір егде адамдар күніне 
орай жүрекжарды, ыстық ықыласқа толы 
мерекелік шара ұйымдастырылды. 

Салтанатты шараға өңір басшысы Дарын Сабырғали 
қатысып, ардагерлер мен аға буын өкілдерін мерейлі 
мерекелерімен  құттықтады. 

«Сіздердің өмірлік тәжірибелеріңіз бен жанқиярлық 
еңбектеріңіз – біздің ауданымыздың жылнамасы, қазіргі 
ұрпақ үшін нағыз мектеп. Ардагерлерді ардақтап, оларға 
жағдай жасап, қолдау көрсету – біздің басты міндетіміз», 
деп атап өтті аудан әкімі. 

Мерекелік кеш бай әрі мазмұнды концертпен жалғасын 
тапты. Жергілікті өнерпаздар мен шығармашылық 
ұжымдар көңіл жадыратар әсем әннен шашу шашып, 
қариялардың көңілдерін бір серпілтіп тастады. 

Мерекелік дастархан басына жиналғандар емен-
жарқын әңгіме-дүкен құрып, бір-біріне ізгі тілектерін 
арнады. Кездесу  соңында Дарын Сабырғали барлық 
қонақтарға мықты денсаулық, отбасыларына  береке-
бірлік, ұзақ ғұмыр  тіледі. 

Бұл үлкенге, аға буынға  деген құрмет пен ізеттің 
айрықша белгісі. Мерейлі күнде тағылымды тәрбие 
беріп, ізгі дәстүрлер сабақтастығын жалғастырып 
келе жатқан қарттарды мақтан тұтып, қоғам назарына 
бөлеп, өз еңбегі үшін лайықты марапаттап, сый-сияпат 
көрсетуден артық ештеңе жоқ. 

Т.  ТӘШКЕЕв.
Ақмол.

Ардагер – алтын  тұғыр

ҚАРИЯСЫ  БАР  ЕЛДІҢ ҚАЗЫНАСЫ БАР
Целиноград ауданында халықаралық Қарттар күні аталып өтті

трансформацияның құқықтық негізі қаланғанын, 
«Жасанды интеллект туралы» заң мен Цифрлық кодекс 
қабылданғанын еске салды. Президенттің айтуынша, 
бұл арада мұқият ойластырылған институционалдық 
теңгерім мен тәуекелге негізделген тәсіл қажет.

– Аталған саланы шамадан тыс реттеуге болмайды. 
Өйткені әлеуеті зор командалар мен әзірлемелер және 
капитал басқа юрисдикцияларға кетіп қалуы ықтимал. 
Сондықтан қарапайым қағиданы ұстанған жөн: 
азаматтардың қауіпсіздігі, құқықтары мен аса маңызды 
мүдделері сынға түскен жағдайда, талаптар қатаң болуға 
тиіс, алайда шектен шықпаған дұрыс, – деді Қасым-
Жомарт Тоқаев.

Мемлекет басшысы адам капиталына айрықша мән 
берді. Президенттің пікірінше, заманауи деректер 
орталығы, озық технологиялар өздігінен ешқандай 
нәтижеге кепіл бола алмайды. Ғалымдар, инженерлер, 

кәсіпкерлер болмаса, технологиялық серпіліс жасау 
мүмкін емес.

– Сондықтан біз білімді, білікті, жасампаз мамандар 
даярлайтын ұлттық ғылыми-инженерлік мектеп 
қалыптастыруымыз керек. Осы орайда, жаңадан 
ашылған Qazaq AI Research University-ге айрықша 
міндет жүктеледі. Бұл оқу орны білім берумен қатар, 
өндіріс пен экономиканың сұранысына сай ғылыми 
зерттеулер жүргізуге тиіс. Осы мақсатпен жасанды 
интеллектіні нақты салаларда қолдануға арналған AI+X 
моделі қолға алынып отыр. Оның мүмкіндігін өндіріс, 
энергетика, медицина, қаржы, мемлекеттік басқару 
жүйесінде тиімді пайдалану керек. Жалпы, бізге дайын 
өнім мен жаңа технология жасай алатын мықты, яғни 
нағыз білікті мамандар қажет. Осы тұста ескеретін 
маңызды мәселе бар. 

Жалғасы 2-бетте. 

Газет редакцияныњ компьютерлiк цехында терiлiп, беттеледi. 
«Көкше-Полиграфия» АЌ-ында офсеттік тәсілмен басылып шығарылды. 
Көкшетау ќаласы, Әуелбеков кµшесi, 98 ‰й.
Мерзімдік баспасөз басылым, ақпарат агенттігін және желілік басылымды 

есепке қою туралы  N 16264-Г Куәлігін 2016 жылы 23 желтоқсанда Ќазаќстан 
Республикасыныњ Аќпарат және коммуникация министрлiгi берген. 

Таралымы – 1300 дана. Тапсырыс-наряд N 17.  Индекс 65821. Газет ж±ма к‰нi 
шыѓады. Кµлемi 1 баспа табаќ.

Газет редакцияныњ компьютерлiк цехында терiлiп, беттеледi. 
«Астана Интер-Трейдинг» ЖШС (Астана қаласы, Жұбанов к-сі, 24/1) баспаханасында 

басылып шығарылды.
Мерзімдік баспасөз басылым, ақпарат агенттігін және желілік басылымды 

есепке қою туралы  N 16264-Г Куәлігін 2016 жылы 23 желтоқсанда Ќазаќстан 
Республикасыныњ Аќпарат және коммуникация министрлiгi берген. 

Таралымы – 1000 дана. Тапсырыс-наряд N 196.
.Индекс 65821. Газет бейсенбі к‰нi шыѓады. Кµлемi 1 баспа табаќ.

«Перне» ЖШс 
(Ақмола облысы 

Целиноград 
ауданы)

Меншiк иесi:

Редакция єрбiр автордыњ пiкiрiмен келiсе бермейдi. Келтірілген деректерге, сондай-аќ 
хабарландырулар мен жарнамаларѓа - берген кісілер жауапты.

Сайт: vestiakmola.kz

Хабарландыру

Құрметті Қоянды ауылының тұрғындары!
Қазақстан Республикасының 2001 жылғы 23 қаңтардағы 

№ 148 «Қазақстан Республикасындағы жергілікті 
мемлекеттік басқару және өзін-өзі басқару туралы» 
Заңының 39-2 және 39-3-баптарына, сондай-ақ Қазақстан 
Республикасы Ұлттық экономика министрінің 2017 жылғы 
7 тамыздағы № 275 бұйрығымен бекітілген Жергілікті 
қоғамдастық жиналысының үлгілік регламентіне сәйкес, 
Қоянды ауылының жергілікті қоғамдастығын қайта 
қалыптастыру бойынша жиналыс ұйымдастырылады.

Жиналыстың өтетін күні: 2026 жылғы 17 қазан
Уақыты: сағат 11:00
Өтетін орны: Ақмола облысы, Целиноград ау-

даны, Қоянды ауылы, «Ақмола облысы білім 
басқармасының Целиноград ауданы бойынша білім 
бөлімі Қоянды ауылының мектеп-лицейі» КММ, акт 
залы. 

«As-Kar-S» ЖШс Акмола облысындағы 2025 жылғы 
10 ақпандағы №3120-EL лицензиясы бойынша 4 блок-
тан тұратын жер қойнауы учаскесінде қатты пайда-
лы қазбаларды барлау жоспарына қатысты ықтимал 
әсерлер туралы есеп жобасы бойынша қоғамдық 
тыңдаулардың өткізілетінін хабарлайды.

Қоғамдық тыңдаулар 2026 жылғы 17 қарашада сағат 
15:00-де Ақмола облысы, Целиноград ауданы, Прире-
ченский ауылдық округі, Приречное ауылы, әкімдік 
ғимаратында өтеді.

Сондай-ақ, қоғамдық тыңдаулар Zoom платформасында 
онлайн режимінде өткізіледі.

Қатысу үшін келесі сілтемеге көшуді сұраймыз:
https://us06web.zoom.us/j/87138130364?pwd=ITrb1IFeY

wvMNQVvUAKEvDmHjitb6W.1
Конференция идентификаторы: 871 3813 0364. Кіру 

коды: 134135
Бастамашы: «As-Kar-S» ЖШС, Астана қаласы, Тлендие-

ва көшесі, 10/1 үй, БСН 180440036703. 
Жоба әзірлеушісі: «Эко-Даму» ЖШС ол өз қызметін 

Қоршаған ортаны қорғау саласындағы жұмыстарды 
орындауға және қызметтер көрсетуге арналған 19.05.2011 
ж. №0042914 мемлекеттік лицензияға сәйкес жүзеге асы-
рады, ҚР Қоршаған ортаны қорғау министрлігі, Астана қ. 
берген. БСН 100940015182, Көкшетау қ., Әуелбеков к-сі, 
№ 139А үй. Жоба туралы қосымша ақпарат алуға бола-
тын электрондық пошта мекенжайы және телефон нөмірі: 
ecodamu@mail.ru, 8 (705) 103 11 88.

Қоғамдық тыңдау материалдарымен https://ndbecology.
gov.kz сайтта танысуға болады, сондай-ақ ММ ресми ин-
тернет-ресурсында – https://www.gov.kz/memleket/entities/
aqmola-upr?lang=kk.

Ескертулер мен ұсыныстарды «Ақмола облысының 
табиғи ресурстар және табиғат пайдалануды рет-
теу басқармасы» ММ мына мекенжайлар бойынша 
қабылдайды: upr.expertiza@mail.ru, Көкшетау қаласы, 
Абай көшесі, 89.

«As-Kar-S» ЖШс Ақмола облысындағы 2025 жылғы 
10 ақпандағы №3120-EL лицензиясы бойынша 4 блок-
тан тұратын жер қойнауы учаскесінде қатты пайдалы 
қазбаларды барлау жоспарына қатысты Әсерлерге 
экологиялық рұқсат алу үшін материалдар бойынша 
қоғамдық тыңдаулардың өткізілетінін хабарлайды.

Қоғамдық тыңдаулар 2026 жылғы 17 қарашада сағат 
16:30-да Ақмола облысы, Целиноград ауданы, Прире-
ченский ауылдық округі, Приречное ауылы, әкімдік 
ғимаратында өтеді.

Сондай-ақ, қоғамдық тыңдаулар Zoom платформасында 
онлайн режимінде өткізіледі.

Қатысу үшін келесі сілтемеге көшуді сұраймыз:
https://us06web.zoom.us/j/84920478021?pwd=p5CiesV32

UOmLsb8kBjodWbYxWmGKV.1
Конференция идентификаторы: 849 2047 8021. Кіру 

коды: 455648
Бастамашы: «As-Kar-S» ЖШС, Астана қаласы, Тлендие-

ва көшесі, 10/1 үй, БСН 180440036703. 
Жоба әзірлеушісі: «Эко-Даму» ЖШС ол өз қызметін 

Қоршаған ортаны қорғау саласындағы жұмыстарды 
орындауға және қызметтер көрсетуге арналған 19.05.2011 
ж. №0042914 мемлекеттік лицензияға сәйкес жүзеге асы-
рады, ҚР Қоршаған ортаны қорғау министрлігі, Астана қ. 
берген. БСН 100940015182, Көкшетау қ., Әуелбеков к-сі, 
№ 139А үй. Жоба туралы қосымша ақпарат алуға бола-
тын электрондық пошта мекенжайы және телефон нөмірі: 
ecodamu@mail.ru, 8 (705) 103 11 88.

Қоғамдық тыңдау материалдарымен https://ndbecology.
gov.kz сайтта танысуға болады, сондай-ақ ММ ресми ин-
тернет-ресурсында – https://www.gov.kz/memleket/entities/
aqmola-upr?lang=kk.

Ескертулер мен ұсыныстарды «Ақмола облысының 
табиғи ресурстар және табиғат пайдалануды рет-
теу басқармасы» ММ мына мекенжайлар бойынша 
қабылдайды:  upr.expertiza@mail.ru, Көкшетау қаласы, 
Абай көшесі, 89.

Цифрлық 
технологиялар 
бүгінде әрбір адамның 
күнделікті өмірінің 
ажырамас бөлігіне 
айналды. Интернет 
арқылы сауда жасау, 
мобильді банкинг, 
мемлекеттік 
қызметтер, 
әлеуметтік желілер 
мен мессенджерлер 
көптеген тұрмыстық 
мәселелерді 
жеңілдетті. 
Алайда жаңа 
мүмкіндіктермен 
қатар жаңа қауіп-
қатерлер де пайда 
болды. Соның бірі – жыл сайын мыңдаған 
азамат зардап шегетін интернет-алаяқтық.

Целиноград ауданында киберқылмыстың алдын 
алу мәселесіне ерекше көңіл бөлінеді. Мемлекеттік 
органдар халықтың цифрлық және қаржылық 
сауаттылығын арттыруға бағытталған ақпараттық-
түсіндіру жұмыстарын тұрақты түрде жүргізіп 
келеді. Ресми интернет-ресурстар мен әлеуметтік 
желілердегі парақшаларда азаматтарға алаяқтардың 
айла-тәсілдерін дер кезінде танып, жеке деректерін 
қорғауға көмектесетін жадынамалар, ескертулер мен 
ұсынымдар тұрақты жарияланып тұрады.

Ресми ақпарат көздерінде атап көрсетілгендей, 
киберқауіпсіздікті қамтамасыз ету, азаматтардың 
дербес деректерін қорғау және интернет-алаяқтыққа 
қарсы күресті күшейту – мемлекеттік саясаттың ба-
сым бағыттарының бірі. Мемлекет басшысы Қасым-
Жомарт Тоқаев қаржы ұйымдары мен байланыс 
операторларының жауапкершілігін арттырудың, 
киберқылмыстардың алдын алу және олардың 
жолын кесу тетіктерін жетілдірудің, сондай-ақ 
халық арасында профилактикалық жұмыстарды 
жандандырудың маңыздылығын бірнеше рет атап 
өтті. Бұл ретте азаматтардың цифрлық сауаттылығын 
арттыруға және интернет кеңістігінде қауіпсіз әрекет 
ету дағдыларын қалыптастыруға ерекше мән беріледі.

Ауданда құқық қорғау органдарымен бірлесіп  
бірқатар алдын алу шаралары жүргізілуде. Құқық 
қорғау органдарының ведомствосы өзінің ресми 
өтініштерінде тұрғындарды қылмыс жасаудың жаңа 
тәсілдері туралы, оның ішінде «дроппер»деп атала-
тындар туралы ескертеді. Алаяқтар оңай табыс табу-
ды ұсынып, азаматтардың банк карталарын, шотта-
рын немесе ақша аударуға арналған деректемелерін 
пайдалануға тырысады. Көп жағдайда адамдар 
өздерінің қылмыстық схемаға қатысушы болып 
кеткенін білмей де қалады және заңда көзделген 
жауапкершілікке тартылуы мүмкін. Осыған байланы-
сты прокуратура үшінші тұлғаларға банк карталарын, 
мобильді банкингке қолжетімділікті, SMS арқылы 
келетін растау кодтарын және жеке деректерді ешбір 
жағдайда бермеуге шақырады.

Сонымен қатар, Целиноград ауданының Жастар 
ресурстық орталығының қызметкерлері де халық 
арасында ауқымды профилактикалық жұмыстар 
жүргізуде. Олар құқық қорғау органдарымен 
бірлесіп ақпараттық кездесулер мен түсіндіру ак-
цияларын ұйымдастырады, жадынамалар таратады, 
жастар мен ауылдық округтердің тұрғындары ара-
сында интернет-қауіпсіздік мәселелері бойынша 
түсіндіру жұмыстарын өткізеді. Бұл шаралардың 
негізгі мақсаты – цифрлық сауаттылықты арттыру, 
интернет ресурстарын қауіпсіз пайдалану мәдениетін 
қалыптастыру және азаматтардың алаяқтық 
әрекеттерге тартылуының алдын алу.

Тәжірибе көрсеткендей, алаяқтар өздерінің әдіс-
тәсілдерін үнемі жетілдіріп отырады. Қазіргі таңда 
олар өздерін банк қызметкері, құқық қорғау органы 
өкілі, байланыс операторы, коммуналдық қызмет 
немесе мемлекеттік мекеме қызметкері ретінде та-
ныстырады. Азаматтарды SMS арқылы келген код-
тарды айтуға, несие рәсімдеуге, қаражатты «қауіпсіз 
шотқа» аударуға, SIM-картаның қолданылу мерзімін 

ұзартуға немесе электр және су есептегіштерін 
міндетті түрде ауыстыруға не тексеруге жазылуға 
шақырады. Өтінімді рәсімдеу немесе жазылуды 
растауды желеу етіп, олар SMS-хабарламадағы бір 
реттік кодты айтуды сұрайды. Осылайша алаяқтар 
азаматтардың мобильді банкингіне, мемлекеттік 
сервистердегі жеке кабинеттеріне немесе басқа 
да цифрлық қызметтеріне қол жеткізеді. Мұндай 
әрекеттердің барлығы – алдын ала ойластырылған 
алаяқтық схемаларының бір бөлігі.

Әлеуметтік желілер мен мессенджерлердегі 
алаяқтық та кеңінен таралған. Қылмыскерлер белгілі 
ұйымдардың жалған парақшаларын ашып, тауар-
ларды арзан бағамен сататыны туралы жалған ха-
барландырулар жариялайды, жоғары табыс әкелетін 
инвестициялық жобаларды ұсынады, жасанды ин-
теллект технологияларын пайдаланып, адамдардың 
дауысын немесе бейнесін қолдан жасайды. Сондай-
ақ азаматтардың әлеуметтік желідегі аккаунттарын 
бұзып, олардың туыстары мен таныстарына шұғыл 
түрде ақша аударуды сұрайтын хабарламалар жіберу 
жағдайлары  да жиілеп отыр.

Есте сақтау қажет: банктердің, құқық қорғау 
органдарының, мемлекеттік мекемелердің, бай-
ланыс операторларының немесе коммуналдық 
кәсіпорындардың қызметкерлері ешқашан телефон 
арқылы бір реттік SMS-кодтарды, құпия сөздерді, 
PIN-кодтарды, банк карталарының деректерін 
сұрамайды және ақшаны басқа шотқа шұғыл ауда-
руды талап етпейді. Егер осындай қоңырау түссе, 
әңгімені бірден тоқтатып, ұйымның ресми байланыс 
нөмірі арқылы өзіңіз хабарласқаныңыз жөн.

Сондықтан интернет-алаяқтықтың алдын алу 
бүгінгі күні онымен күрестегі ең тиімді құралдардың 
бірі болып отыр. Мамандар бірнеше қарапайым, 
бірақ маңызды қағиданы ұстануға кеңес береді: 
ақпаратты тек ресми дереккөздерден тексеру, PIN-
кодтарды, CVV-кодтарды және SMS арқылы кел-
ген растау кодтарын ешкімге жарияламау, күмәнді 
сілтемелерге өтпеу, екі факторлы аутентификацияны 
пайдалану және кез келген қоңырау мен хабарлама-
ны мұқият тексеру. Егер белгісіз адам сізден шұғыл 
шешім қабылдауды немесе ақша аударуды талап 
етсе, әңгімені тоқтатып, ұйымға ресми байланыс ар-
налары арқылы өзіңіз хабарласқаныңыз дұрыс.

Егер азамат интернет-алаяқтардың құрбанына 
айналса, банк картасын дереу бұғаттап, қызмет 
көрсететін банкке хабарлап, 102 нөмірі арқылы 
полицияға жүгіну қажет. Құқық қорғау органдары-
на ақпарат неғұрлым тез жеткізілсе, соғұрлым тиісті 
шараларды уақытылы қабылдау мүмкіндігі жоғары 
болады.

Интернет-алаяқтық – тек құқық қорғау органдарының 
тиімді жұмысын ғана емес, әрбір азаматтың жеке 
жауапкершілігін талап ететін заманауи қауіп. Мем-
лекет, қоғамдық институттар және қоғам бірлесе 
әрекет еткен жағдайда ғана азаматтардың құқықтары 
қорғалып, қауіпсіз цифрлық орта қалыптастырылады. 
Мұнда қырағылық, құқықтық сауаттылық және 
цифрлық мәдениет алаяқтыққа қарсы ең сенімді 
қорғанысқа айналады.

Әлия  ХАсЕновА, 
аудандық  ЖРо-ның  маманы.

Тоқтаңыз: Алдау

